
Գրքում համակողմանիորեն ներկայացվել են հարկային վար-
չարարության և հարկային բեռի բարելավման հիմնախնդիրները 
կոռուպցիոն ռիսկերի նվազեցման համատեքստում։  

Գրքում կատարված վերլուծության արդյունքում հիմնավոր-
վել են հարկային վարչարարության և հարկային բեռի բարելավման 
առաջարկությունները, որոնք ներկայացվել են երկու առանցքային 
հարցերի տեսքով` ոչ ֆորմալ տնտեսության և կոռուպցիոն ռիս-
կերի: Հայաստանում հարկային վարչարարությունը խաթարվում 
է ոչ ֆորմալ տնտեսությունում հարկային օրենքները կիրարկելու 
արդյունքում։ 

տում հանդիսանում են երկարաժամկետ հեռանկարում արմատա-
պես նոր հարկային համակարգ ունենալու գլխավոր երաշխիքները։  

Գրքում հիմնավորվել է, որ հարկային վարչարարության 
համակարգը պետք է ուղղված լինի հարկ վճարողներին բարձրո-
րակ ծառայություններ մատուցելով, որը հետագայում կարող է 
հանգեցնել նոր հարկային համակարգի արմատավորմանը, հար-
կային մշակույթի ձևավորմանը  

Միաժամանակ, հարկային վարչարարության շարունակական 
կատարելագործումը և օրինազանց հարկատուների դեմ անողոք 
պայքարը շարունակում է մնալ հարկային մարմնի կարևորագույն 
խնդիրներից մեկը: 

Գրքում առաջադրված հիմնահարցերը և դրանց լուծման վե-
րաբերյալ կիրառական առաջարկությունները կարող են նպաստել 
հարկային վարչարարության և հարկային բեռի բարելավմանը, 
կոռուպցիոն ռիսկերի նվազեցմանը, ինչպես նաև կատարված կի-
րառական առաջարկությունները կարող են օգտակար լինել այդ 
հիմնախնդիրների հետազոտությամբ զբաղվող կազմակերպու-
թյունների, տնտեսագետ-հետազոտողների, ասպիրանտների և մաս-
նագիտական բուհերի ուսանողների համար: 


